
STATEMAN IS SERVED PEOPLE'S LOVE 

УДК: 394/7 

Макалада Кыргыз ССР Министрлер Советинин төра-

гасы (председатели) Султан Ибраимовдун кыскача өмүр 

таржымалы, аткарган иштери айтылып, элдин алкоосуна 

арзыган коомдук жана мамлекеттик ишмер экендиги даңа-

заланган. Тагыраак айтканда, Султан Ибраимовду көрү-

нүктүү мамлекеттик ишмер жана элине таза кол, аруу дил 

менен ак кызмат өтөгөн улуу инсан катары бүткүл респуб-

ликага, айрыкча өлкөнүн түштүгүнө аттын кашкасындай 

тааныткан жана анын ысымы бул чөлкөмдүн коомчулугу-

нун оозунан ушул күнгө чейин түшпөй келе жатканына 

негиз болгон ишмердүүлүгү Ош менен тыгыз байланышта 

экендигин бүткүл кыргыз эли билет. Анткени, ал келгенден 

баштап областтын аймагында жолдор, турак үйлөр, 

театрлар, ооруканалар жана өнөр жай ишканалары куру-

ла баштаган, каналдардын, суу сактагычтардын жана 

гидроэлектростанциялардын курулуштары улан-тылган. 

Мисалы: Ош шаарындагы областтык оорукана, драм 

театр, Папан суу сактагычы, ирригациялык түйүндөр, Ош 

аэропорту жана ондогон башка маанилүү объекттер 

курулган. 

Негизги сөздөр: коомдук жана мамлекеттик ишмер, 

компартия, легендарлуу парламенттин депутаты, опера-

тивдүү - тергөө тобу, «Белка» мынтыгы, Министрлер 

Совети, адилеттүүлүк, достук, тилектештик. 

Статья посвящена краткой биографии Председа-

теля Совета Министров Кыргызской ССР Султана 

Ибраимова, раскрываются основные вехи его проделанной 

работы, его большой вклад как общественного и госу-

дарственного деятеля. Так, Султана Ибраимова знает вся 

республика как великую личность, видного государствен-

ного деятеля, человека, честно добросовестно, не жалея 

сил, проработавшего на ответственных постах, особенно 

он был знаком югу страны, благодаря своей деятельности 

в Оше его имя до сих пор в народной памяти. Именно с его 

приходом на территории области начинается строитель-

ство дорог, жилья, театров, больниц, промышленных пред-

приятий, а также продолжилось возведение каналов, 

водохранилищ и гидроэлектростанций. К примеру, в городе 

Ош областная больница, драматический театр, Папан-

ское водохранилище, ирригационные системы, Ошский 

аэропорт и другие десятки важных объектов. 

Ключевые слова: государственный и общественный 

деятель, компартия, депутат легендарного парламента, 

оперативно-розыскная группа, ружье «Белка», Совет ми-

нистров, справедливость, дружба, солидарность. 

The article is devoted to a brief biography of the Chairman 

of the Council of Ministers of the Kyrgyz SSR, Sultan Ibraimov, 

reveals the main milestones of his work, his great contribution 

as a public and state leader. So Sultan Ibraimov knows the whole 

republic as a great person, a prominent statesman, a man, 

honestly in good faith, not sparing the strength who worked in 

responsible posts, especially he was familiar to the south of the 

country, thanks to his activities in Osh, still in popular memory. 

It was with his arrival that the construction of roads, housing, 

theaters, hospitals, and industrial enterprises began on the 

territory of the region, and the construction of canals, reservoirs 

and hydroelectric power stations continued. For example, in the 

city of Osh, the regional hospital, drama theater, Papan reser-

voir, irrigation systems, Osh airport and other dozens of impor-

tant objects. 

Key words: state and public figure, Communist Party, de-

puty of the legendary parliament, operational-search group, 

Squirrel gun, Council of Ministers, justice, friendship, solida-

rity. 

1980-жылы 4-декабрда Ысык-Көлдүн жээгинде-

ги мамлекеттик дачада Кыргыз ССР Министрлер Со-

ветинин төрагасы (председатели) Султан Ибраимов-

дун атып өлтүрүлгөндүгү тууралуу суукка бар бүт 

союз (СССР) боюнча тарады. Бүткүл Кыргызстан, 

анын ичинде айрыкча Ош областынын эли кайгырып 

аза күтүштү. 

Мынчалык элдин ишенимине ээ болгон бул ки-

ши ким эле деген мыйзамдуу суроо ар бир эс-акылдуу 

жаранда пайда болору шексиз. 

Анда сөз башынан болсун. Саясатчы жана коом-

дук ишмер Султан Ибраимов 1927-жылы 20-сентябр-

да Чүй аймагынын Алчалуу айылында колхозчунун 

үй-бүлөсүндө туулган. Айылындагы сегиз жылдык 

мектепти бүтүргөндөн кийин Фрунзедеги гидроме-

лиорация техникумуна тапшырган. Ал 1943-жылдан 

колхозчу, тракторчу болуп жүрүп, техникумду аякта-

гандан кийин Чүй райондук сугат системасы башкар-

масында гидротехник кызматында иштей баштаган. 

Ошентип жүрүп билимин жогорлатууну уланткан. 

1954-жылы Ташкент айыл-чарба ирригация жана 

механизация инженерлер институтун аяктаган соң 

1955-1957-жылдары Кыргыз ССР илимдер академия-

сынын Суу чарба институтунда кенже илимий кыз-

маткер болуп иштеген. Ошол мезгилдеги республика-

нын жетекчилиги жөндөмдүү жаш кадрды партия-

лык ишке чакырышкан. 1957-1959-жылдарда Кыр-

гызстан компартиясынын борбордук комитетинин 

илим, жогорку окуу жайлар жана мектептер бөлүмү-

нүн инструктору болуп эмгектенген. 

1959-1961-жылдарда Султан Ибраимов партия-

лык кызматтын алгачкы мектебинен өтөт, б.а. Кыр-

гызстан компартиясынын Аламүдүн райкомунун 

экинчи катчылык милдетин татыктуу аркалайт. 

Ушундан кийин 1961-1966-жылдары Кыргыз ССРи-

нин мелиорация жана суу чарба министрлигин жетек-

тейт. Министрдин ишин жөндүү аткарып жатканын 

байкашып республиканын жетекчилиги аны кайрадан 

партиялык жооптуу кызматтарга багыттап, 1966-

1968-жылдары Кыргызстан компартиясынын борбор-

дук комитетинин катчылык кызматын аткарган. 

Айыл чарбасындабы же партиялык кызматтабы, 

кайсы гана кызмат болбосун бардыгында такшалып 

калган адисти иш десе ишке, аш десе ашка тойбой 

турган курагында, б.а. 41 жашында Султан Ибраимов 

1968-жылы Кыргызстан компартиясынын Ош обко-

мунун биринчи катчылыгына дайындалган. Бул кыз-

матты ал толук он жыл, тагыраагы 1978-жылга дейре 

татыктуу, эл оозунда макталып аркалаган. Ош ал 

убактарда бүтүндөй түштүктү, тактап айтканда азыр-

кы Жалал-Абад, Баткен областарын да ичине камты-

гандыгы, дээрлик жарым Кыргызстан болуп турганы 

малым. 

Султан Ибраимовду көрүнүктүү мамлекеттик 

ишмер жана элине таза кол, аруу дил менен ак кызмат 

өтөгөн улуу инсан катары бүткүл республикага, ай-

рыкча өлкөнүн түштүгүнө аттын кашкасындай таа-

ныткан жана анын ысымы бул чөлкөмдүн коомчулу-

гунун оозунан ушул күнгө чейин түшпөй келе жатка-

нына негиз болгон ишмердүүлүгү Ош менен тыгыз 

байланышта экендигин бүткүл кыргыз эли билет. 

Анткени, ал келгенден баштап областтын айма-

гында жолдор, турак үйлөр, театрлар, ооруканалар 

жана өнөр жай ишканалары курула баштаган, канал-

дардын, суу сактагычтардын жана гидроэлектростан-

циялардын курулуштары улантылган. Мисалы: Ош 

шаарындагы областтык оорукана, драм театр, Папан 

суу сактагычы ж.б. 

Андан сырткары 20 миңдин тегерегинде жумуш-

чулар иштеген ири өнөр жай ишканалары, иррига-

циялык түйүндөр, Ош аэропорту жана ондогон башка 

маанилүүобөекттер курулган. 

Ар дайым түнү эгин талаалары боюнча кыдыр-

ган, эл кандай шарттарда жашайт жана иштейт деген 

таризде кароо жүргүзгөн, а эртең менен жумушка 

келип кемчилдик чыккан райондордун жетекчилерин 

чакырып тартипке келтирүүсүн тапшырган. Ошондой 

кыдыруулардын биринде пахта комбинатынын өрттө-

нүп жаткан учуруна туш келген, корпустарда адамдар 

калып калгандыктан өрт өчүрүүчүлөр менен бирге 

күйүп жаткан имараттын ичине кирип жумушчулар-

ды сактаган. Биринчи катчы С.Ибраимовдун жетек-

чилиги жана талабы боюнча ири мал чарба бирикме-

леринде чабандар үчүн душ, мончолор салынып ишке 

киргизилген. Дарыгердик амбулаториялар, керек- жа-

рак союзунун дүкөндөрү, кино көрсөтүүчү аппарат-

тары жана китепканалар болгон бирдиктүү автопоезд-

дер түзүлүп, жайлоолордо жана кыштоолордо, пахта 

талааларында калкты тейлөө жолго коюлган. Эл ара-

сында кишилер керектүү жерине аба ырайынын ар 

кандай шарттарында беймарал каттоосун каалап, 

жолдорго өзгөчө көңүл бургандыгы айтылат. Мисал 

келтирели: тийиштүү адистерди алып, атка минип 

Кадамжайдан Чоң- Алайга чейин кыдырып көрүп, 

изилденип далилденген техникалык- экономикалык 

негиздемени республиканын жогорку жетекчилерине 

жеткирип, жол куруунун эл чарбасы үчүн маанилүү-

лүгүн далилдеп көрсөткөн. 

1974-1977-жылдары Өзгөн районунун аткаруу 

комитетинин (райисполком) төрагасы Абдинаби 

Саматов (согуштун ветераны) «Султан Ибраимов- 

кристалдай таза, принциптүү жана жөнөкөй киши» 

деп айтар эле. Чындыгында, Оштун биринчи катчы-

лык кызматына андан мурда жана кийин келген-

дердин эч кимиси өз ишин мыкты билгендиги жана 

ага берилгендиги, тазалыгы, чынчылдыгы, калысты-

гы жана жеке жашоо турмуштагы жөнөкөйлүк менен 

жупунулук жагынан ага жеткен эмес. 

Кызмат боюнча Ош, Жалал-Абад шаарларында 

жана Өзгөн, Ноокен, Токтогул, Кадамжай (мурдагы 

Фрунзе) райондорунда иштедим, ошол жерлерде 

элдердин ичинде С.Ибраимовду жамандаган кеп- сөз 

укпадым. Тескерисинче, анда адилеттүүлүк, достук, 

тилектештик сезими күчтүү өнүккөн, ал коомдо тынч-

тыкты жана ынтымактыкты, элдердин биримдигин 

жана достугун баарынан жогору койгон киши болчу 

деп айтышчу. 

Ош обкомунун биринчи катчысы Ибраим уулу 

Султан менен замандаш болгондор, анын дагы бир 

касиетин - коомдук ишмер экендигин «Ал алгачкы-

лардан болуп Ташкентте Борбор Азиялык педиатрдык 

медициналык институтту түзүүгө көмөк көрсөткөн 

жана Ош областынын абитуриенттери үчүн жүз орун 

бөлдүрүп алууну, аларды стипендия, жатакана менен 

камсыз кылууну союздук деңгээлде чечүүгө жетиш-

кен. Анын учурунда Памирде эл аралык альпинисттик 

лагерь уюштурулган, анда биздин дарыгерлер меди-

цинанын чыныгы мектебин көрсөтүшкөн. Албетте, ал 

лагерде медициналык тейлөө боюнча жакшы шарттар 

түзүлгөн. Андыктан, айыл тургундарынын ооруп 

калуу көрсөткүчү кескин азайган» деп эскеришет. 

1965-1994- жылдары Ошто ооруканада иштеген, 

КРнын эмгек сиңирген курулушчусу, КРнын эмгек 

сиңирген врачы, Ош шаарынын ардактуу жараны 

Виталий Сергеев «Биз ал кезде азыркы шаардык оору-

кананын эски имаратында болчубуз. Бир жолу бир 

катуу оорулууну алып келишти. Аны палатага жаткы-

рып, даарылай баштадык. Анан кеч күүгүмдө аны 

көрүүгө Султан Ибраимович келди, көрсө оорулуу 

аял анын жубайы Рева Касымовна экен. Азыр мындай 

фактылар жок, анын үстүнө азыр төртүнчү башкы 

башкармалыктын адистештирилген бөлүмү иштейт. 

Мурда ал жок эле да. Башка бир адам болгондо сөзсүз 

коңгуроо артынан коңгуроо кагылмак, буйрук, тап-

шырмалар берилмек. Бүткүл Кыргызстан, өзгөчө 

өлкөнүн түштүгү үчүн Султан Ибраимов теңирдин 

белеги болгон десем, жаңылбаймын» деп эскерген. 

Бул эскертүү тууралуу акын жана жазуучу Салима 

Шарипованын «Катаал күндөгү ак куулар» аттуу 

китебинде чагылдырылган. 

Легендарлуу парламенттин депутаты, бир учур-

да Жалал-Абад областынын губернатору Бекмамат 

Осмонов «Султан Ибраимов жогорку партиялык 

форум трибунасынан дагы жалпы союздук министр-

ликтерди сындоодон коркпогон эр эле. Бир жолу 

Москвадагы сессияда Л.И. Брежневдин көзүнчө жал-

пы союздук министрди сынга алган. Ушундан соң ку-

лак-мээни жулуп алгандай тынчтык өкүм сүргөн. 

Анткени ал мезгилде жогору жактагыларга тигиндей 

сын-пикир айтуу эң бир кооптуу, кадамдардан бол-

гон» деп эскерип, аны кумир туткандай түр көрсөтчү.  

Не дегенде, анын адилеттүүлүгүн, чынчылды-

гын, тазалыгын, ким болсо да коркпой бетке айтканын 

сыйлаймын деп айткандары эсимде.  

Ошол каргашалуу окуядан кийин б.а. Султан 

Ибраимовдун табышмактуу өлүмүнө байланыштуу 

ведомство аралык оперативдүү-тергөө тобу түзүлүп, 

бул кылмыштын бетин ачуу үчүн операцияга СССР 

КГБ председателинин орун басары Филипп Бопков 

жетекчилик жасаган. Көрүлгөн аракеттер бир нече 

айларга чейин эч кандай оң натыйжа берген жок, би-

рок иш уланып жатты. Арадан 7-8 ай өтүп Куйбышев 

(азыркы учурда Самара) областына караштуу Ча-

паевск шаарында деподо турган электричкада өзүнүн 

шарфына асынып өлгөн Чолпон –Аталык Смагин 

(улуту орус) табылган. Ал өлүктү жердештери, туу-

гандары Смагин деп таанышкан жана анын атасы 

аркылуу «Белка» мынтыгы алынган. Ошол мынтык-

тан атылган окторду, окуя болгон жерден алынган ок-

тор, гильзалар менен салыштырып экспертиза жасал-

ган, натыйжада ошол мынтык менен атып өлтүрүл-

гөндүгү дадилденген. Андан сырткары Смагиндин 

үйүнөн тетрадь табылып, анда «Я буду убивать 

киргизов, где бы они мне не попались» деген жазуу 

Смагиндин өз колу менен жазылгандыгын далилдеш-

кен. Ошентип кылмыштын бети ачылган, преступник 

өлүк табылган. 

Коомдук жана мамлекеттик ишмер Султан 

Ибраимов Ош обкомунан кийин 1978-жылы Кыргыз 

ССР Жогорку Советинин Президиумун председатели 

болуп иштей баштаган. Анда жарым жылча иштеген-

ден кийин 1978-жылдын акырына карата Кыргыз ССР 

Министрлер Советинин Председатели болуп дайын-

далган, ал жерде өмүрүнүн акырына чейин иштеген. 

Бул жарык дүйнөдө Султан Ибраимов 53 жыл үч 

ай жашады, ушул мезгилдерде ал жогорудагыдай 

кызматтарды аткаруу менен СССР Жогорку Совети-

нин 8-10-чакырылыштарынын депутаты болгон. Эки 

Ленин, Октябрь революциясы, эки эмгек Кызыл Туу 

ордендери жана бир нече медалдар менен сыйланган. 

Каарманыбыз Султан Ибраимовдун жаркын эле-

си элибиздин эсинде сакталат, анын жасаган иштери, 

жеке турмушундагы жүрүш-турушу, адамгерчилиги 

келечектеги муундарга үлгү болот. 

